Sosial Yardım Haqqında
Gürcüstan Qanunu
(1 dekabr 2022-ci il tarixinə)

I Fəsil. Ümumi müddəalar
Maddə 1. Qanunun məqsədi və tənzimləmə sahəsi
1. Bu qanunun məqsədi nizamlı sosial yardım sistemi yaratmaqla əhaliyə ədalətli, məqsədli və effektiv yardımın təmin olunmasıdır. 
2. Bu qanun Gürcüstan ərazisində sosial yardımın alınması ilə bağlı əlaqələri tənzimləyir, sosial yardım sahəsində səlahiyyətli inzibati orqanları müəyyən edir, sosial yardımın növlərini və sosial yardımın təyin olunmasının əsas prinsiplərini ehtiva edir.
Maddə 2. Qanunun tətbiq sahəsi
Əgər bu qanunla başqa qayda müəyyən olunmayıbsa, bu qanun Gürcüstanda qanunu əsasla daimi yaşayan, xüsusi qayğıya ehtiyacı olan, aztəminatlı ailələrə və evsiz şəxslərə şamil olunur. 
Maddə 3. Xüsusi sosial yardım haqqında qanunvericilik
sosial yardım haqqında qanun Gürcüstan konstitusiyasından, Gürcüstanın beynəlxalq müqavilələrindən və razılaşmalarından, bu qanundan, Gürcüstanın digər qanunvericilik və qanun tabeliyində olan aktlarından təşkil olunmuşdur. 
Maddə 4. Anlayışların izahı
Bu qanunda istifadə olunan anlayışlar sonrakı kimi izah olunur:
a) benefisiar – sosial yardım alan şəxs;
b) sığınacaq – evsiz şəxsləri gecələmək və yeməklə təchiz edən sosial xidmət təminatçısı;
g) reinteqrasiya – ixtisaslaşmış müəssisədə yerləşdirilmiş şəxsin bioloji ailəsinə, qəyyumuna (himayəçiyə) geri qayıtması;
d) etibarnamə əsasında böyüdən şəxs – xüsusi qayğıya ehtiyacı olan və öz ailə üzvü olmayan şəxsin yanında yaşamasını təmin edən və ona qayğı göstərən, dövlət ilə arasında bağlanan müqavilə əsasında ana və ata vəzifəsini yerinə yetirən şəxs; 
e) nazir – Gürcüstanın işğal olunmuş ərazilərindən məcburi köçkünlər, əmək, səhiyyə və sosial müdafiə naziri;
v) ailənin səlahiyyətli nümayəndəsi – səlahiyyətli orqana sosial yardım almaq üçün müraciət edən və bu orqanla əlaqədə iştirak edən ailənin yetkinlik yaşına çatmış, əmək qabiliyyətli üzvü və ya ailənin etibar etdiyi şəxs;
z) agentlik- Gürcüstanın işğal olunmuş ərazilərindən məcburi köçkünlər, əmək, səhiyyə və sosial müdafiə nazirliyi sisteminə daxil olan qurum;
t) nazirlik - Gürcüstanın işğal olunmuş ərazilərindən məcburi köçkünlər, əmək, səhiyyə və sosial müdafiə nazirliyi
i) sosial yardım – xüsusi qayğıya ehtiyacı olan şəxs, aztəminatlı ailə, yaxud evsiz şəxs üçün nəzərdə tutulan hər hansı pul və ya qeyri-pul müavinəti, 
k) sosial yardım sistemi – xüsusi qayğıya ehtiyacı olan şəxs, aztəminatlı ailə, yaxud evsiz şəxsin sosial-iqtisadi vəziyyətini yaxşılaşdırmaq məqsədi ilə dövlət tərədindən maliyyələşdirilmiş, və dövlət rəhbərliyi altında təşkil edilmiş və ya həyata keçirilən tədbirlər toplusu;
l) sosial xidmət – qeyri pul müavinəti köməyilə xüsusi qayğıya ehtiyacı olan şəxs, aztəminatlı ailə, yaxud evsiz şəxsin xüsusi ehtiyaclarını qarşılamaq məqsədi daşıyan fəailyyət;
m) sosial xidmət təminatçısı – qanun ilə müəyyən olunan qaydaya əsasən sosial xidməti təmin edən inzibati orqan, fiziki və ya hüquqi şəxs;
n) sosial işçi – xüsusi qəyyumluq və himayəçilik səlahiyyətlərinə malik olan şəxs;
o) xüsusi qayğıya ehtiyacı olan şəxslər:
o.a) yetim və valideyn qayğısından məhrum olan uşaqlar;
o.b) əlil şəxs;
o.g) ailə qayğısından məhrum, özünə xidmət etmək qabiliyyəti məhdud yetkinlik yaşında çatmış şəxs;
o.d) çörək verənini – dolandıranını şəxsini itirmiş şəxs;
o.e) kimsəsiz uşaq;
p) prevensiya- şəxsin ailə mühitində böyüməsi hüququnun üstünlüyünə və valideyn himayəsindən məhrum olmasının qarşısının alınmasına yönəlmiş tədbirlər kompleksi;
j) evsiz şəxs – bələdiyyədə evsiz kimi qeydiyyatda olan, daimi evi olmayan şəxs;
r) aztəminatlı ailə - sosial-iqtisadi vəziyyət göstəricisinin Gürcüstan höküməti tərəfindən müəyyən olunan səviyyədən aşağı, birgə məişət fəaliyyəti ilə məşğul olan, müəyyən yaşayış sahəsində daimi yaşayan şəxs və ya şəxslər birliyi;
s) qiymətləndirmə sistemi – ailənin sosial- iqtisadi vəziyyətini qiymətləndirən və rifah səviyyəsini müəyyən edən sistem;
t) etibarnamə ilə böyütmə –etibarnamə ilə böyüdülən üçün qayğı və tərbiyə məqsədi daşıyan, dövlət tərəfindən həyata keçirilən, dövlət və etibarnamə ilə böyüdən arasında bağlanan  müqavilə əsasında ailə qayğısına yaxın dövlət qayğı forması;
u) etibarnamə ilə böyüdülən – dövlət və etibarnamə ilə böyüdən arasında bağlanan müqavilə əsasında etibarnamə ilə böyüdənə etibarnamə ilə böyütmək üçün verilən şəxs;
f) məişət fəaliyyəti – yaşayış yerinin birgə istifadəsi, qulluğu, ailə üçün lazımi vəsaitlərin əldə edilməsi və birgə sərəncamını nəzərdə tutan ailənin rifahına yönəlik fəaliyyət;
q) əlil statusu olan şəxs – “ Tibbi-sosial ekspertiza haqqında“ Gürcüstan qanununa uyğun olaraq bu cür status verilmiş şəxs;
ğ) çörək verənini (dolandıranını) itirən şəxs – hər hansı bir və ya hər iki valideynini itiriş və 18 yaşına çatmamış övlad (övladlar);
y) kimsəsiz ( sığınacaqsız) uşaq – Uşaqların müdafiəsi üçün müraciət (yönləndirmə) prosedurlarına əsasən səlahiyyətli orqan tərəfindən küçədə yaşayan azyaşlı və ya küçədə işləyən azyaşlı olaraq identifikasiya olunan şəxs.
Gürcüstanın 2009-cu il 18 dekabr qanunu №2386-SSMI, №50, 31.12.2009., maddə 23
Gürcüstanın 2010-cu il 16 iyul qanunu № 3441-SSMI, №42, 22.07.2010., maddə 265
Gürcüstanın 2012-ci il 24 aprel qanunu №6061 – veb-səhifə, 07.05.2012.  
Gürcüstanın 2016-cı il 22 iyul qanunu №5447 – veb-səhifə, 12.07.2016.
Gürcüstanın 2017-cı il 4 may qanunu №747 – veb-səhifə 24.05.2017.
Gürcüstanın 2018-ci il 5 iyul qanunu №3082 – veb-səhifə 11.07.2018.
Gürcüstanın 2020-ci il 15 iyul qanunu №6889 – veb-səhifə, 28.07.2020. 
Maddə 5. Qanunun əsas prinsipləri 
Bu qanunun prinsipləri aşağıdakılardır:
a) sosial yardım qanunla təmin edilmiş qeyd-şərtsiz hüquq deyildir, o qiymətləndirməyə əsaslanan dövlət dəstəyidir;
b) sosial yardım sistemi köməyi ilə xüsusi qayğıya ehtiyacı olan şəxslərə, aztəminatlı ailələrə, evsiz şəxslərə müvafiq resursların məqsədyönlü bölüşdürülməsi bu qanunun əsas məqsədlərindən biridir;
g) sosial xidmətin alternativ növlərinin inkişafına dəstək bu qanunun əsas məqsədlərindən biridir.
II Fəsil. sosial yardımın növləri
Maddə 6. sosial yardımın növləri 
Sosial yardımın aşağıdakı növləri var:
a) yaşayış müavinəti; 
b) reinteqrasiya müavinəti;
g) etibarnamə ilə böyütməyin kompensasiyası;
d) yetkinlik yaşına çatan şəxslərə ailə qayğısının kompensasiyası;
e) qeyri-pul müavinəti ilə sosial yardım;
v) sosial paket.
Gürcüstanın 2010-cu il 16 iyul qanunu №3441-SSMI, №42, 22.07.2010., maddə 265
Gürcüstanın 2012-ci il 24 aprel qanunu №6061 – veb-səhifə, 07.05.2012.
Maddə 7. Yaşayış müavinəti
1. Ailə yaşayış müavinəti tələb etmək hüququna malikdir.
2. Yaşayış müavinəti qiymətləndirmə sistemi ilə aztəminatlı ailələrin sosial-iqtisadi vəziyyətinin yaxşılaşması üçün nəzərdə tutulan pul sosial yardımıdır. 
3. Yaşayış müavinətin miqdarını Gürcüstan höküməti təyin edir. 
4. Yaşayış müavinətinin təyinatı, dayandırılması, yenilənməsi, xitamı qaydası və şərtləri və yaşayış müavinətinin verilməsi ilə bağlı başqa əlaqələr nazirin fərmanı (əmri) ilə tənzimlənir.
Maddə 8. (çıxardılmışdır) 
Gürcüstanın 2012-ci il 24 aprel qanunu №6061 – vebsayt, 07.05.2012. 
Maddə 9. Reinteqrasiya müavinvəti
1. Ailə reinteqrasiya müavinəti tələb etmək hüququna malikdir.
2. Reinteqrasiya müavinəti xüsusi qayğıya ehtiyacı olan şəxsi ixtisaslaşmış müəssisədən yaşamaq üçün ailə mühitinə aparan və ona müvafiq qayğını göstərən bioloji ailəsinə, qəyyumuna (himayəçisinə) verilən pul yardımıdır.
3. Reinteqrasiya müavinətinin miqdarını Gürcüstan höküməti təyin edir. 
4. Reinteqrasiya müavinətinin təyinatı, dayandırılması, yenilənməsi, xitamı qaydası və şərtləri və yaşayış müavinətinin verilməsi ilə bağlı başqa əlaqələr nazirin fərmanı (əmri) ilə tənzimlənir.
Maddə 10. Etibarnamə ilə böyütməyin kompensasiyası 
1. Etibarnamə ilə böyütməyin kompensasiyası etibarnamə ilə böyüdənə böyüdülənə baxması və böyütməsi üçün verilir. 
2. Etibarnamə ilə böyütməyin kompensasiyasının miqdarını Gürcüstan höküməti təyin edir. 
3. Etibarnamə ilə böyütməyin kompensasiyasının təyinatı, dayandırılması, yenilənməsi, xitamı qaydası və şərtləri və yaşayış müavinətinin verilməsi ilə bağlı başqa əlaqələr nazirin fərmanı (əmri) ilə tənzimlənir.
Gürcüstanın 2009-cu il 18 dekabr qanunu №2386-SSMI, №50, 31.12.2009., maddə 403
Gürcüstanın 2010-cu il 16 iyul qanunu №3441-SSMI, №42, 22.07.2010., maddə 265
Gürcüstanın 2017-ci il 4 may qanunu №747 – veb-səhifə, 24.05.2017.
Maddə 11. Yetkinlik yaşına çatan şəxsə ailə qayğısının kompensasiyası;
1. Yetkinlik yaşına çatan şəxsə ailə qayğısının kompensasiyası ixtisaslaşmış müəssisədən azyaşlını çıxarıb yaşamaq üçün ailə mühitinə aparan və ona müvafiq qayğını gösətən şəxsə verilən pul sosial yardımıdır.
2. Yetkinlik yaşına çatanlara ailə qayğısının kompensasiyasının miqdarını Gürcüstan höküməti təyin edir. 
3. Yetkinlik yaşına çatan şəxsə ailə qayğısının kompensasiyanın təyinatı, dayandırılması, yenilənməsi, xitamı qaydası və şərtləri və yaşayış müavinətinin verilməsi ilə bağlı başqa əlaqələr nazirin fərmanı (əmri) ilə tənzimlənir.
Maddə 12. Qeyri - pul sosial yardımı 
1. Xüsusi qayğıya ehtiyacı olan şəxs qeyri - pul sosial yardımı alan şəxs ola bilər. 
2. Əgər ailədə olan vəziyyət uşağın qayğıdan məhrum olan şəxs kimi tanınmasının əsaslı müddəasıdırsa, prevensiya və reinteqrasiya məqsədi ilə qeyri - pul sosial yardımı uşağa və ya onun ailəsinə də verilə bilər; qeyri - pul sosial yardımı uşağa və ya onun ailəsinə qayğıdan məhrumolunan uşağın ailə mühitində yaşamasını təmin etmək məqsədi ilə də verilə bilər. 
3. Uşağın qayğıdan məhrum olunan şəxs kimi tanınma riskinin göstəricisini bəlirləyən qeyri - pul sosial yardımının növləri, ailədə olan vəziyyətin qiymətləndirmə meyarları nazirin fərmanı ilə müəyyən olunur. 
Gürcüstanın 2009-cu il 18 dekabr qanunu №2386-SSMI, №50, 31.12.2009., maddə 403
Maddə 121. Sosial paket
1. sosial paket miqdarı, faydalanan şəxslər dairəsi, verilmə qaydası və şərtləri Gürcüstan höküməti qətnaməsi ilə müəyyən olunan aylıq pul gəliri və ya gəlirlər (pul və ya qeyri-pul müavinəti) birliyidir.
2. Bu qanuna əsasən sosial paketin təyin olunma əsasları aşağıdakılardır:
a) əlil şəxs statusunun müəyyən olunması;
b) çörək verən şəxsin (dolandıranın) vəfat etməsi. 
Gürcüstanın 2012-ci il 24 aprel qanunu № 6061 – veb-səhifə, 07.05.2012. 
Maddə 122. Əlillik statusu olan şəxsin sosial paketinin miqdarı, hesablanma qaydası və şərtləri
1. Əlillik statusu olan şəxslərin sosial paketinin miqdarı bu qanun ilə nəzərdə tutulan hesablanma qaydası və şərtlərinə əsasən müəyyən olunur. 
2. Əllilik statusu olan şəxslərin sosial paketinin miqdarı Gürcüstan hökümətinin müvafiq hüquqi aktı ilə nəzərdə tutulan əsas sosial paket miqdarına sonrakı artımları əlavə etməklə müəyyən olunur:
a) Kəskin bəlli olan əlillik statusu olan şəxsin və əlillik statusu olan uşağın – son 6 kvartalda ümumi daxili məhsulun (ÜDM) artma göstəricinin orta qiymətinin 80 faizinin və son 12 ay inflyasiyasının orta göstəricinin cəmi, ancaq ən azı 25 lari ilə;
b) Bütün qalan əlillik statusu olan şəxs üçün – son 12 ay inflyasiyasının orta göstəricisi ilə, ancaq 20 laridən az olmamaqla;
3. Əgər bu maddənin 2-ci bəndi ilə nəzərdə tutulan artmış sosial paketin miqdarı 5 ədədinin qatından azdırsa, sosial paketin miqdarı ən yaxın 5 ədədinin yuxarı qatına yuvarlaqlaşdırılır.
4. Sosial paketin miqdarı bu maddə ilə nəzərdə tutulan qayda ilə uyğun büdcə ilinin birinci ayından artır, bu isə Gürcüstanın müvafiq hüquqi aktında göstərilir.
5. Gürcüstan hökümətinin bu maddənin 2-ci bəndi ilə nəzərdə tutulan prinsiplərə uyğun olaraq əsas sosial paketin artmış miqdarını hesablamaq səlahiyyəti var. 
6. Bu maddənin məqsədlərinə görə:
a) İnflyasiya göstəricisi, Gürcüstanın büdcə məcəlləsinin 38-ci və 39-cu maddəsinin əsasında Gürcüstan höküməti tərəfindən Gürcüstanın müvafiq ilinin dövlət büdcəsi haqqında Gürcüstan qanunun layihəsinin Gürcüstan parlamentinə təqdim zamanı üçün, ictimai hüququn hüquqi şəxsinin – Gürcüstanın milli statistika xidməti tərəfindən dərc olunmuş rəsmi məlumatlarla nəzərdə tutulan 12 ayın orta istehlakçı qiymətlərinin indeksinin əvvəlki 12 ayın orta istehlakçı qiymətlərinin indeksi ilə müqayisədə, uyğun qiymətin onluğa qədər yuvarlaqlaşdırılması ilə müəyyən olunur;
b) Ümumi daxili məhsulun (ÜDM) artma göstəricisi,Gürcüstanın büdcə məcəlləsinin 38-ci və 39-cu maddəsinin əsasında Gürcüstan höküməti tərəfindən Gürcüstanın müvafiq ilinin dövlət büdcəsi haqqında Gürcüstan qanunun lahiyyəsinin Gürcüstan parlamentinə təqdim zamanı üçün, ictimai hüququn hüquqi şəxsinin – Gürcüstanın milli statistika xidməti tərəfindən dərc olunmuş rəsmi məlumatlarla nəzərdə tutulan kvartalda ümumi daxili məhsulun (ÜMD) artma göstəricisi əvvəlki ilin müvafiq kvartalında ümumi daxili məhsulun (ÜMD) artma göstəricisi ilə müqayisədə, uyğun qiymətin onluqlara yuvarlaqlaşdırılması ilə müəyyən olunur. 
Gürcüstanın 2022-ci il 1 dekabr qanunu №2277 – veb-səhifə, 14.12.2022. 
III Fəsil. İxtisaslaşmış müəssisə
Maddə 13. İxtisaslaşmış müəssisə
1. İxtisaslaşmış müəssisə xüsusi qayğıya ehtiyac duyan şəxslərə bütün gecə-gündüz ərzində və ya gecə- gündüzün müəyyən müddətində sosial xidmət edən fiziki və hüquqi şəxsdir, pansiyon xidməti tipli ümumi təhsil müəssisələri istisna olunur. 
2. İxtisaslaşmış müəssisə/ixtisaslaşmış müəssisənin işçisi “ Cinsi azadlıq və toxunulmazlığa qarşı törədilən cinayətlərlə mübarizə haqqında” Gürcüstan qanunu ilə nəzərdə tutulan cinsi azadlıq və toxunulmazlığa qarşı cinayət törətməyə görə məhkum olunmuş şəxs ola bilməz, baxmayaraq ki şəxsin məhkumluğu götrülüb və ya vaxtı keçib.
Gürcüstanın 2010-cu il 16 iyul qanunu №3441-SSMI, №42, 22.07.2010, maddə 265
Gürcüstanın 2020-ci il 17 mart qanunu №5764- veb-səhifə, 23.03.2020.
Maddə 14. Şəxsin ixtisaslaşdırılmış müəssisəyə yerləşdirilməsi
1.İxtisaslaşmış müəssisədə tam dövlət himayəsində olan və ya birgə maliyyələşdirmə ilə şəxsin yerləşdirilmə müəssisəsində, bununla bərabər gecə-gündüz işləyən ixtisaslaşmış müəssisədə yetkinlik yaşına çatmamış şəxsin yerləşdirilməsi haqqında qərarı səlahiyyətli orqan verir. 
2.Səlahiyyətli orqan öz səlahiyyəti çərçivəsində şəxsin ixtisaslaşmış müəssisədə maliyyəsini (birgə maliyyəsini) təmin edən bələdiyyə orqanı, qəyyumluq və ya himayəçilik orqanı ola bilər.
3.Gürcüstan qanunvericiliyi ilə başqa qayda nəzərdə tutulmayıbsa, ixtisaslaşmış orqanda şəxsin yerləşdirilməsi haqqında müraciət bu maddənin 4-cü bəndi ilə nəzərdə tutulan maraqlı şəxsin yazılı ərizəsi əsasında edilir. 
4.Maraqlı şəxs:
a) İxtisaslaşmış müəssisədə yerləşmək istəyən şəxs;
b) İxtisaslaşmış müəssisədə yerləşən şəxsin ailə üzvü və ya ailəsinin səlahiyyətli nümayəndəsi ola bilər;
g) Əgər ixtisaslaşmış müəssisədə yerləşmək istəyən şəxs tək başınadırsa və müstəqil şəkildə müraciət edə bilmirsə,bələdiyyə orqanı;
d) Məhkəmə;
e) Qəyyumluq və himayəçilik orqanı. 
5. Tapılmış uşağın ixtisaslaşmış müəssisədə yerləşdirilməsi ilə bağlı yaranan münasibətlər nazirin fərmanı ilə tənzimlənir. 
6. İxtisaslaşmış müəssisədə şəxsin yerlədirilməsi, eləcə də müəssisədən şəxsin çıxarılması, şərtləri, səlahiyyətli orqanın səlahiyyətləri nazirin fərmanı ilə müəyyən olunur. 
Gürcüstanın 2009-cu il 18 dekabr qanunu №2386-SSMI, №50, 31.12.2009., maddə 403
Gürcüstanın 2020-ci ilin 15 iyul qanunu №6889 – vebs – səhifə, 28.07.2020. 
Maddə 15. İxtisaslaşmış müəssisələrin maliyyəsi və birgə maliyyəsi
1. İxtisaslaşmış müəssisənin maliyyə mənbəsi Gürcüstan büdcəsi, Abxaziya və Acara Muxtar Respublikasının büdcələri, bələdiyyə büdcəsi və ya Gürcüstan qanunvericiliyi ilə nəzərdə tutulan başqa mənbələr ola bilər.
2. (Çıxardılmışdır).
3. (Çıxardılmışdır).
4. İxtisaslaşmış müəssisədə şəxsin yerləşdirilməsinin maliyyə (birgə maliyyə) qaydası və şərtləri Gürcüstan hökümətinin qətnaməsi ilə müəyyən olunur.
Gürcüstanın 2009-cu il 18 dekabr qanunu №2386- SSMI, №50, 31.12.2009, maddə 403
Gürcüstanın 2020-ci il 15 iyul qanunu №6889 – veb – səhifə, 28.07.2020.
IV Fəsil. sosial yardım sahəsində fəaliyyət göstərən subyektlərin səlahiyyətləri, hüquqları və məsuliyyətləri
Maddə 16. Nazirliyin səlahiyyətləri, hüquqları və məsuliyyətləri
1.Nazirlik:
a) sosial yardım sisteminin fəaliyyətini tənzimləyir və nizamlayır. 
b) sosial yardımın effektivliyinə nəzarət edir;
g) Gürcüstan hökümətinin qətnaməsi ilə təsdiq olunan, ailənin sosial-iqtisadi vəziyyətinin qiymətləndirilməsinin metodologiyasını işləyib-hazırlayır;
d) Gürcüstan hökümətinin qətnaməsi ilə təsdiq olunan uşaqlara qayğı standarlarını işləyib-hazırlayır;
e) lazım olduğu halda ictimai hüquqi şəxs, o cümlədən ixtisaslaşmış müəssisə yaradır, onların əsasnamələrini təsdiq edir və uyğun müəssisələri təmsil etmək üçün nümayəndə təyin edir;
v) bələdiyyə orqanları tərəfindən həyata keçirilən sosial yardım haqqında məlumat toplayır və bu məlumatı analiz edir;
z) Gürcüstan qanunvericiliyi ilə nəzərdə tutulan başqa hüquqları yerinə yetirir. 
2. Bələdiyyə və Abxaziya və Acara Muxtar Respublikalarının ərazisində sosial proqramların həyata keçirilməsi zamanı bələdiyyənin və Abxaziya və Acara Muxtar Respublikasının uyğun orqanları, nazirlik və ya agentlik, benefisiarlar haqqında öz əllərində olan məlumatı razılaşılmış formatda bir- birlərinə ötürməyi təmin edirlər.
Gürcüstsanın 2020-ci il 15 iyul qanunu №6889- veb – səhifə, 28.07.2020.
Maddə 17. Agentliyin səlahiyyətləri, hüquqları və məsuliyyətləri
Agentlik bu qanunla və əsasnamə ilə verilən səlahiyyət çərçivəsində:
a) (Çıxardılmışdır – 09.06.2021, №608);
b) (Çıxardılmışdır – 09.06.2021, №608);
g) Gürcüstanda yaşayan sosial cəhətdən qorunmayan ailələrin vahid məlumat bazasını hazırlayır və insanların sosial hüquqlarının və azadlıqlarının müdafiəsi və sosial yardımın effektivliyinin nəzarəti məqsədi ilə yaşayış müəavinəti alan ailələr haqqında məlumatların ictimailəşməsini təmin edir. 
d) bələdiyyədə qeydiyyatda olan evsiz şəxslərin vahid reyestrini hazırlayır;
e) müvafiq pul sosial yardımının idarəsini təmin edir;
e1) yazışma zamanı və öz işində müvafiq proqram təminatından, avtomatlaşdırılmış idarəetmə vasitələrindən və elektron sənəd dövriyyəsi sistemindən istifadə etmək hüququna malikdir. Bununla bərabər, elektron formada göndərilən istənilən məlumat və yaxud, sənəd adresat tərəfindən götürülən andan çatdırılmış hesab olunur. 
v) (Çıxardılmışdır);
z) Gürcüstan qanunvericiliyi ilə nəzərdə tutulan başqa səlahiyyətləri həyata keçirir. 
Gürcüstanın 2008-ci il 26 dekabr qanunu №884 - SSM I, N40, 29.12.2008., maddə 288
Gürcüstanın 2009-cu il 18 dekabr qanunu №2386 - SSMI, N50, 31.12.2009., maddə 403
Gürcüstanın 2012-ci il 24 aprel qanunu №6061 – veb-səhifə, 07.05.2012. 
Gürcüstanın 2017-ci il 21 aprel qanunu №663 – veb-səhifə, 10.05.2017.
Gürcüstanın 2020-ci il 15 iyul qanunu №6889 – veb-səhifə, 28.07.2020.
Gürcüstanın 2021-ci il 9 iyun qanunu №608 – veb-səhifə, 14.06.2021.
Maddə 18. Bələdiyyə orqanlarının səlahiyyətləri, hüquqları və məsuliyyətləri
Bələdiyyənin icra orqanları:
a) Gürcüstan qanunvericiliyi ilə nəzərdə tutulan şəkildə qiymətləndirmə sistemində iştirak edirlər;
b) Evsiz şəxsləri sığınacaq ilə təmin edirlər;
g) Sığınacaqda olan şəxslərin qeydiyyatını təmin edirlər;
d) Qeydiyyatda olan evsiz şəxslər haqqında məlumatın agentlik üçün əlçatanlığını təmin edirlər. 
Gürcüstanın 2020-ci il 15 iyul qanunu №6889- veb-səhifə, 28.07.2020.
Maddə 19. Abxaziya və Acara Muxtar Respublikası ərazisində sosial yardım sahəsində səlahiyyətli orqanlar
1. Abxaziya və Acara Muxtar Respublikasının müvafiq orqanları sosial yardım sahəsində sonrakı fəaliyyətləri həyata keçirirlər:
a) Abxaziya və Acara Muxtar Respublikasının dövlət orqanları tərəfindən muxtar respublikaların ərazisinə yaşayan ailələr üçün göstərilən yardım haqqında məlumatın toplanması və analizi və onun nazirlik üçün əlçatanlığının təminatı;
b) evsiz şəxslər reyestrinin hazırlanması və müvafiq məlumatın nazirlik üçün əlçatanlığının təminatı.
2. Abxaziya və Acara Muxtar Respublikasının müvafiq orqanlarına qəyyumluq və himayəçilik orqanının funksiyalarının verilməsi Gürcüstan höküməti qətnaməsi ilə mümkündür.
Maddə 20. (çıxardılmışdır) 
Gürcüstanın 2008-ci il 26 dekabr qanunu №884-SSM I, №40, 29.12.2008., maddə 288
Gürcüstanın 2009-cu il 18 dekabr qanunu №2386-SSMI, №50, 31.12.2009., maddə 403
Maddə 21. Benefisiarın məsuliyyətləri
1. Bu qanun ilə nəzərdə tutulan sosial yardım axtarışında olan şəxs (ailə) və benefisiar qanun ilə nəzərdə tutulan hüquq və məsuliyyətlərini qorumağa məcburdurlar.
2. Reinteqrasiya müavinətinin alınması zamanı bioloji ailənin məsuliyyəti dövlət və bioloji ailə arasında bağlanan, ailə tərəfindən uşağın hüquqlarını qorumaq və müvafiq qayğı göstərmək haqqında ailənin götürdüyü məsuliyyətləri təşkil edən müqavilə ilə tənzimlənir.
3. Reinteqrasiya müavinəti alan zaman müqavilənin şərtlərinin pozulması halında bioloji ailə Gürcüstan qanunvericiliyi ilə müəyyən olunan müddət ərzində bu qanunla nəzərdə tutulan pul sosial yardımını almaq hüququnu itirir, reinteqrasiya olunmuş uşağın məsələsi isə uşağın maraqlarının üstünlüyü nəzərə alınaraq qərarlaşdırılır. 

V Fəsil. sosial yardım haqqında qərarın şikayət olunması
Maddə 22. Ümumi şikayət prinsipləri
1. Şəxs, öz hüquq və azadlıqlarını qorumaq üçün məhkəməyə müraciət etmək hüququna malikdir. 
2. (Qüvvədən düşsün – Gürcüstanın konstitusiya məhkəməsinin 2009 cu ilin 27 avqust qərarə №1/2/434 - SSMIV, №60, 03.09.2009., səhvə 1)
Gürcüstan konstitusiya məhkməsinin 2009-cu il 27 avqust qərarı №1/2/434 - SSMIV, №60, 03.09.2009, səhifə 1.
Maddə 23. (çıxardılmışdır)
Gürcüstanın 2009-cu il 18 dekabr qanunu №2386-SSMI, №50, 31.12.2009, maddə 403
VI Fəsil. sosial yardımın maliyələşməsi
Maddə 24. sosial yardımın maliyyə mənbələri
1.sosial yardımın maliyyə mənbələri aşağıdakılardır:
a) Gürcüstan dövlət büdcəsi;
b) Abxaziya və Acara Muxtar Respublikası büdcələri;
g)  bələdiyyə büdcələri;
d) benefisiar və ya onun nümayəndəsi tərəfindən ödənilən məbləğ;
e) müavinətlər
v) Gürcüstan qanunvericiliyi ilə yol verilən başqa müavinətlər. 
2. Pul sosial yardımının maliyyələşməsinin əsas mənbəyi Gürcüstan dövlət büdcəsidir. 
3. Abxaziya və Acara Muxtar Respublikasının və bələdiyyələrinin müvafiq orqanlarının bu qanunla müəyyən olan sosial yardımın növlərinə uyğun olaraq, öz ərazilərində bu qanunla nəzərdə tutulan sosial yardımları maliyyələşdirmə səlahiyyətləri var.
Gürcüstanın 2020-ci il 15 iyul qanunu №6889 – veb-səhifə, 28.07.2020
VII Fəsil. Keçid müddəaları
Maddə 25. (Çıxardılmışdır)
Gürcüstanın 2008-ci 26 dekabr qanunu №884-SSM,№40,29.12.2008.,nmaddə 288
Gürcüstanın 2009-cu il 18 dekabr qanunu №2386-SSMI,№50,31.12.2009, maddə 403
Maddə 26. Qanunun qüvvəyə minməsi ilə əlaqədar həyata keçiriləcək tədbirlər
1. Bu qanunun qüvvəyə minməsi ilə əlaqədar “müharibə və hərbi qüvvələrin veteranları haqqında” Gürcüstan qanununun 14-cü maddəsinin birinci bəndinin “g” altbəndi ilə, 15-ci maddəsinin “g” altbəndi ilə, 16-cı maddəsinin 2-ci bəndinin “g” altbəndi ilə və 17-ci maddəsinin “b” altbəndi ilə nəzərdə tutulan məişət-kommunal xidmət güzəştləri.
2. (Çıxardılmışdır – 24.04.2012, №6061).
3. Nazirlik, Gürcüstanın təhsil və elm nazirliyi ilə birlikdə bu qanunun qüvvəyə minməsindən 3 ay ərzində uşaqlara qayğı standartlarının təsdiqini təmin etsin.
4. (Çıxardılmışdır).
5. 2009-cu ilin 1 yanvarına qədər, “Ümumi təhsil haqqında” Gürcüstan qanununa əsasən ictimai hüquqi şəxs kimi əsası qoyulan yetim və valideyn qayğısından məhrum olan və ya əlil uşaqların tərbiyə və məktəbdən kənar tərbiyə müəssisələri bu qanun əsasında yaradılan ictimai hüquqi şəxs olaraq sayılsın və Gürcüstanın Əmək, Səhiyyə və Sosial Müdafiə Naziri bu müəsisələrin əsasnamələrinin təsdiqini, dövlət nəzarətinin həyata keçməsini və nümayəndəlik səlahiyyətinə malik şəxsin təyin olunmasını təmin etsin.
6. (Çıxardılmışdır).
7. (Çıxardılmışdır).
8. (Çıxardılmışdır).
9. Qəyyumluq və himayəlik funksiyasının Gürcüstanın Əmək, Səhiyyə və sosial Müdafiə Nazirliyinə verilməsi ilə əlaqədar təşkilat, texniki və hüquqi məsələlərin tənzimlənməsi  və prosesin davamlılığını təmin etmək üçün Gürcüstan höküməti uyğun hüquqi akt çıxarda bilər. 
10. Əgər Nazirlik bu maddənin 5-ci bəndinə uyğun olaraq əsası qoyulmuş müəssisəni reorqanizasiyasını (yenidən qurma) həyata keçirirsə, bu zaman reorqanizasiya nəticəsində yaranan müəssisə (müəssisələr) “Təhsil və tərbiyə müəssisələrinin fəaliyyətlərinin lisenziyalaşdırmaq haqqında” Gürcüstan qanununun məqsədləri üçün lisenziya olunmuş sayılsın. 
11. Nazirin əmri ilə nazirlik nəzarətinin altında və nazirliyin sisteminə bağlı ictimai hüququn hüquqi şəxsi formasında ixtisaslaşmış müəssisələrin yaradılması/reorqanizasiyası/likvidasiyasiyası (bu ictimai hüququn hüquqi şəxsinin yaranma vaxtına və aktına baxmayaraq), əsasnaməsinin təsdiqi və nümayəndəlik üçün səlahiyyətli şəxsin təyini/azad edilməsi mümkündür.
12. (çıxardılmışdır – 22.06.2016, №5447).
Gürcüstanın 2008-ci il 26 dekabr qanunu №884 - SSM I, №40, 29.12.2008., maddə 288
Gürcüstanın 2009-cu ilin 1 dekabr qanunu №2169-SSMI, №42, 10.12.2009., maddə 307
Gürcüstanın 2009-cu ilin 18 dekabr qanunu №2386-SSMI, №50, 31.12.2009., maddə 403
Gürcüstanın 2010-cu il 16 iyul qanunu №3441-SSM I, №42, 22.07.2010., maddə 265
Gürcüstanın 2012-ci il 24 aprel qanunu №6061 – veb-səhifə, 07.05.2012.
Gürcüstanın 2016-ci il 22 iyul qanunu №5447 – veb-səhifə, 12.07.2016
Maddə 261. Həddindən artıq verilmiş yaşayış müavinətinin və sosial paketin leqallaşdırılması
1. 2021 ci ilin 1 aprelinə qədər həddindən artıq verilmiş yaşayış müavinəti və sosial paket leqallaşdırılmış sayılır və geri qaytarılmır.
2. Bu maddənin birinci bəndi ilə leqallaşdırılmış yaşayış müavinəti və sosial paketin geri qaytarılması haqqında inzibati, məhkəmə və icra işləri xitam olunsun. 
3. 2021-ci ilin 1 aprelinə qədər əldə edilmiş yaşayış müavinəti və sosial paket vəsaiti, yaşayış müavinəti və sosial paketin artıq verildiyi üçün uyğun borcu olan şəxs tərəfindən istənilən başqa formada Gürcüstan dövlətinin büdcəsinə ödənən vəsait geri qaytarılmır. 
Gürcüstanın 2015-ci il 2 aprel qanunu №3436 – veb-səhifə, 08.04.2015.
Gürcüstanın 2016-cı il 22 dekabr qanunu №197 – veb-səhifə, 29.12.2016.
Gürcüstanın 2021-ci il 9 iyun qanunu №608 – veb-səhifə, 14.06.2021.
VIII. Yekun müddəalar
Maddə 27. Qanunun qüvvəyə minməsi
1. Bu qanun, 6-cı, 9-cu, 10-cu, 12-ci, 14-cü, 15-ci maddələrdən, 16-cı maddənin “e” altbəndindən, 17-ci, 19-cu maddələrdən və 21-ci maddənin 2-ci və 3-cü bəndlərindən başqa, 2007-ci ilin 1 yanvarından qüvvəyə minsin. 
2. Bu qanunun 6-cı, 9-cu, 10-cu, 12-ci, 14-cü, 15-ci maddələri, 16-cı maddəsinin ”e” altbəndi, 17-ci, 19-cu maddələri və 21-ci maddəsinin 2-ci və 3-cü bəndləri 2008-ci ilin 1 sentyabrından qüvvəyə minsin. 

Gürcüstan prezidenti
M. Saakashvili
Tiflis,
2006-ci ilin 29 dekabrı.

